
14.536 DIARIO OFICIAL DE GALICIA No 186 L Martes, 26 de setembro de 2006

ANEXO VI

Criterios de aplicación dos permisos retribuídos.

1. Falecementos.

Punto 1.1.

-Consideraranse días laborables os que figuran no
noso calendario laboral como tales, é dicir, de luns
a venres salvo a quenda de fin de semana, en que
se considerarán como laborables os días así sina-
lados polo seu calendario específico.

-Os días correspondentes ao permiso deberanse
tomar a partir do día seguinte ao do falecemento.

O día do falecemento poderá ser considerado, por
petición de beneficiario:

-ou como parte do permiso.

-ou, no caso de ausentarse do traballo, tomar ao
seu cargo o tempo correspondente.

Punto 1.2.

-Considerarase tempo necesario para caso de afi-
nidade, un máximo de tres horas.

-Servirá como xustificación a nota necrolóxica ou,
en caso de non poder establecerse o parentesco por
ela, unha certificación do párroco correspondente.

2. Maternidade.

Punto 2.1.

-A consideración de día laborable será igual que
no punto 1.1. de falecementos.

-Os días laborables que correspondan poderanse
tomar dentro dos cinco seguintes á data do nace-
mento.

-A xustificación será a fotocopia da folla do libro
de familia en que se reflicta o nacemento.

3. Enfermidade grave de parentes.

Punto 3.1.

-O permiso poderase tomar dúas veces ao ano pola
mesma causa de enfermidade, no caso de que o
parentesco sexa cónxuxe ou fillos. Nos demais casos,
unha soa vez.

Puntos 3.2 e 3.3.

Serán de aplicación unha soa vez ao ano polo mes-
mo motivo de enfermidade.

4. Parellas de feito.

En caso de parellas de feito legalmente recoñe-
cidas, serán de aplicación os permisos retribuídos
que este convenio lles recoñece aos matrimonios en
caso de falecemento, maternidade ou enfermidade
grave dos cónxuxes, fillos, pais ou irmáns.

5. Asistencia a consulta médica.

-Xustificación:

-ou ben polo boletín no cal se fagan constar as
horas de entrada e saída, certificadas coa sinatura
e o selo do médico a cuxa consulta se asista.


